Ovaj projekat finansira EU

U potrazi za boljom regulacijom

transparentnosti vlasnistva i finansiranja medija iz javnih budzeta

O izvjestaju i o metodoloskom okviru

Cilj ove analize jeste dati pregled aktuelnih regulativa i praksi u Bosni i Hercegovini (BiH) koje se ticu
transparentnosti vlasnistva i finansiranja medija iz javnih budZeta, te pregled praksi u drugim
zemljama, kako bi se dale supstancijalne preporuke za unapredenje politika u ovoj oblasti. Analiza i
preporuke e biti osnov za zagovaranje transparentnosti vlasniStva i naprednih obrazaca finansiranja
medija iz javnih budZeta, koje ¢ée u perspektivi doprinijeti sprec¢avanju zloupotreba u navedenim
oblastima, te unaprijediti medijski integritet i pluralizam.

Istrazivanje je nastalo u sklopu projekta “Mediji i javni ugled”, u kojem se reguliranje transparentnosti
vlasnisStva prepoznaje kao jedan od vazinih koraka ka smanjenju pritisaka na novinare i urednike i ka
zastiti slobode novinarstva.

Prvo poglavlje ovog izvjeStaja posveceno je pitanjima vezanim za transparentnost vlasniStva nad
medijima, u drugom dijelu fokus je na direktnom finansiranju medija iz budZeta javnih organa. Svako
poglavlje zasnovano je na analizi zakonskog i regulatornog okvira u Bosni i Hercegovini, pregledu
aktuelnih praksi u BiH, kao i pregledu regulativa Evropske unije (EU), te politika i praksi u drugim
drzavama, uz naglasak na dobre prakse. Na kraju oba dijela izvjeStaja date su preporuke za razvoj
zakonskog, regulatornog i institucionalnog okvira, kako bi se ova pitanja pokrenula s mrtve tacke.

Analiza je prvenstveno zasnovana na sekundarnom istraZivanju, koje ukljucuje:

e analizu zakona i regulativa koji se odnose na transparentnost vlasnistva nad medijima i
kompanijama koje su vezane za medijsku industriju,

e analizu zakona i regulativa koji se odnose na finansiranje medija iz budZeta institucija vlasti,

e analizu sekundarnih izvora o aktuelnim praksama u BiH vezanim za transparentnost medijskog
vlasnistva i finansiranje medija iz budZeta institucija vlasti,

e analizu sekundarnih izvora o dobrim praksama medijske transparentnosti i finansiranja medija iz
budZeta institucija vlasti u drugim drzavama.

Gdje je to potrebno, analiza je dopunjena uvidima iz primarnog istrazivanja, koje ukljucuje intervjue (u
dijelu o finansiranju), te prikupljanje informacija kroz direktne kontakte sa relevantnim institucijama,
organizacijama i pojedincima (u oba dijela). Analiza ukljucuje i konsultacije sa ekspertima (iz BiH i Sire),
koje su dio primarnog istraZivanja, a odrzale su se u formi pisanih komentara, te individualnih i
zajednickih online i in vivo konsultacija o navedenim pitanjima.

I Transparentnost medijskog vlasnistva

SaZetak

Ovaj izvjeStaj demonstrira snaznu potrebu za unapredenjem transparentnosti vlasnistva nad medijima
i srodnim sektorima u Bosni i Hercegovini. Nedostatak regulacije medijskog vlasnistva rezultirao je
apsolutnim odsustvom uvida u to koji pojedinci i interesi stoje iza medijskih operacija, Sto drzavi
onemogucava adekvatno reguliranje koncentracije vlasniStva, stranog vlasnistva i konflikta interesa u
medijima i povezanim sektorima i, u konacnici, sprecava razvoj naprednih politika koje bi promovirale
kvalitetno novinarstvo od javnog interesa. Nadalje, nedostatak informacija o vlasnistvu povlaci
mogucénost pritisaka i utjecaja na urednicku autonomiju i medijske sadrzaje, koji ostaju skriveni od
suda javnosti i onemoguéavaju gradanima racionalan osnov za izbor medija kojima ¢e dati povjerenje.

Oslanjajuci se na internacionalne smjernice i iskustva iz drugih drZava, ovaj izvjesStaj nudi preporuke za
razvoj regulativa koje ¢e osigurati transparentnost medijskih vlasnika, kao jedan od koraka neophodnih
za osiguranje javnog interesa u sektoru komunikacija. Preporuke idu u pravcu usvajanja legislativnih
i/ili regulatornih rjesenja kojima bi se:

obuhvatili svi medijski sektori (radio i TV-emiteri, Stampani mediji, online mediji, novinske
agencije) i s medijima povezani sektori (kompanije koje rade mjerenja gledanosti/slusnosti

e osigurala transparentnost ne samo u pogledu direktnih vlasnika i vlasni¢kih udjela, nego i u
pogledu a) informacija o indirektnim i beneficijarnim vlasnicima i interesima u medijskim
organizacijama, b) detalja o interesima medijske organizacije (kao i pojedinacnih stakeholdera) u
drugim kompanijama (posebno drugim medijima, oglasivackim agencijama, glavnim oglasivacima,
kompanijama koje vrSe mjerenja gledanosti/slusanosti/Citanosti/posjeéenosti medija), «c)
informacija o interesima pravnih i fizickih osoba povezanih sa vlasnicima (poput ¢lanova porodice,
¢lanova odbora ¢iji je ¢lan i medijski vlasnik, suvlasnika u poslovima u kojima medijski vlasnik ima
interese itd.), d) informacija o glavnim izvorima prihoda medija, e) detalja o politickim i drugim
afilijacijama vlasnika, kao i f) informacija o menadzZerskim strukturama i glavnim urednicima
medija;

e ovlastila i kapacitirala odgovarajuca institucija da ove podatke prikuplja i, idealno, javno objavljuje
u centraliziranoj i pretraZivoj elektronskoj bazi, te kako bi se kapacitirala i ovlastila odgovarajuca
institucija za monitoring tacnosti ovih podataka i sankcije za medije koji ih ne dostave u potpunosti
i blagovremeno;

e usvojile norme za reguliranje: a) prekomjerne koncentracije stranog vlasniStva koje bi ugrozilo
medijski pluralizam i omogucilo koruptivne prakse, b) konflikta interesa, kako bi se vlasnistvo nad
medijima ucinilo nespojivim sa bilo kojom pozicijom unutar medijskih regulatora, javnih emitera,
te duznostima/funkcijama u zakonodavnoj, izvrsnoj ili sudskoj vlasti. Potrebno je osigurati
monitoring nad njihovom implementacijom.

Krajnje je vrijeme da nadleZne institucije u BiH zapoc¢nu razvoj naprednih medijskih politika, te, u
skladu s preporukama EU i najboljim praksama, reguliraju transparentnost medijskog vlasnistva. Do

uspostave sistema koji bi predvidjela gore naznacena regulativa transparentnosti vlasniStva potreban
je hitan angazman nadleznih organa da povedaju transparentnost medijskog vlasnistva kroz postojeée
sisteme registracije poslovnih subjekata i organizacija, kroz objavljivanje registra RAK-a s podacima o
vlasnistvu nad elektronskim medijima i olak$an pristup informacijama na zahtjev. Pored toga, u cijelom
procesu neophodan je napor civilnog sektora i medija u prikupljanju, analizi i objavljivanju podataka,
podizanju svijesti o vaznosti transparentnosti medijskog vlasnistva, policy analizama i preporukama, te,
na kraju, u zagovaranju adekvatnih rjeSenja na nivou politika i monitoringu njihove primjene.

Preporuke za povecanje transparentnosti medijskog vlasnistva u BiH

Prema svemu navedenom, potrebno je donijeti niz mjera kojima bi se promovirala transparentnost
medijskog vlasnistva, ali takoder i sprijecila prekomjerna koncentracija vlasniStva i promovirao medijski
pluralizam, regulirao udio stranih aktera u medijskom vlasnistvu te, na kraju, kako bi se sprijecio
konflikt interesa i povec¢ao uvid u skrivene politicke i finansijske interese koji utjeCu na medijske
sadrzaje, kompromitiraju veé slabe i upitne trziSne odnose i ugrozavaju integritet medijskog sistema.
Ukratko, transparentnost medijskog vlasnistva je od javnog interesa.

Kako bi se medijske politike vezane za transparentnost vlasnistva pokrenule sa mrtve tacke, u ovom
dokumentu predlazemo smjernice djelovanja za relevantne javnosti, ukljucujudi institucije vlasti,
medijski i civilni sektor, te Siru javnost. Pritom je potrebno:

1. Donijeti zakonska rjeSenja za transparentnost vlasnistva nad medijima: Uobicajene norme
transparentnosti kompanija u okviru poslovnog prava nisu dovoljne da osiguraju znacajne uvide u
informacije o vlasnicima u medijskom sektoru. Osim toga, postoje argumenti za zagovaranje veée
transparentnosti medijskih kompanija buduéi da je njihova uloga presudna u informiranju javnosti,
podrsci politickoj debati i utjecaju na javno mnijenje. Gore spomenute neobavezuju¢e medunarodne
norme i Smjernice EU za zemlje pridruZivanja takoder mogu biti polaziSte za zagovaranje normi
transparentnosti. Evropska konvencija o ljudskim pravima i slobodama, ratificirana i na snazi u BiH od
2002. godine, ¢lan 10, propisuje obavezu drZave da garantira efektivan pluralizam, pa bi takvu
obavezu trebalo konkretizirati i kroz domacu legislativu za sprecavanje nedozvoljene koncentracije
vlasnistva i kroz, s njom povezane, norme transparentnosti medijskog vlasnistva. Ministarstvo
komunikacija i saobraéaja BiH, Komisija za saobracaj i komunikacije u Parlamentarnoj skupstini BiH,
Komisija za saobradaj i komunikacije u Parlamentu Federacije BiH, te Odbor za obrazovanje, nauku,
kulturu i informisanje u Narodnoj skupstini Republike Srpske trebaju pokrenuti inicijativu za
uspostavljanje zakonskog okvira transparentnosti vlasnistva nad medijima, uz konsultacije sa
medijskom industrijom i civilnim sektorom (nevladine organizacije i gradani). Ovdje su konkretnije
smjernice o tome $ta bi norme transparentnosti medijskog vlasnistva trebale definirati:

a) Medijske sektore na koje se odnose zahtjevi za transparentno3éu: Sveobuhvatan sistem
transparentnosti mozZe se posti¢i samo ukoliko legislativa obuhvati sve medijske sektore
(elektronske, stampane, online medije), te, po moguénosti, i sve s medijima povezane kompanije
(prije svega oglasivacke agencije, kompanije koje pruzaju informacije o
gledanosti/slusanosti/¢itanosti/posjecenosti, distributere i sl.). Kako bi se u potpunosti obuhvatile i
online platforme, zahtjev ne treba biti ograni¢en samo na medije koji su registrirani kao poslovni

subjekti, veé na sve platforme na kojima ucestvuje veéi broj autora i nad Cijim sadrzajima postoji

urednic¢ka kontrola?, uklju¢ujuéi i medije/platforme udruZenja i asocijacija.

b) Obavezu svih medija (radio, TV, $tampa i online) da prijavljuju informacije o medijskom
vlasnistvu i vlasniStvu u povezanim djelatnostima za to imenovanoj drzavnoj instituciji (sa
nadleZznostima za prikupljanje tih informacija u svim medijskim sektorima2), $to bi se trebalo
odnositi ne samo na medije (koji ne moraju posjedovati informacije o skrivenim vlasnicima i
utjecajima), vec i na svakog nosioca udjela u medijskoj kompaniji (i srodnim djelatnostima). Pritom
treba sprijeciti bilo kakvu zloupotrebu ovog sistema transparentnosti vlasnistva za prikrivenu
kontrolu i nadzor nad medijima, i to tako Sto ¢e se nadleznost datog tijela strogo ograniciti samo na
prikupljanje informacija o vlasniStvu. Osim toga, iz istog razloga registraciju ne bi trebala
koordinirati izvr$na vlast, vec tijela sa veéim stepenom politicke neovisnosti (statisticki zavodi, APIK
ili RAK — &ije bi nove nadleznosti ukljucivale prikupljanje podataka o vlasnistvu za sve medijske
sektore). Alternativno, nadleznost u ovom smislu moze biti podijeljena izmedu RAK-a (za emitere,
distribuciju programa, kompanije koje vrse mjerenja gledanosti) i Vije¢a za Stampu (za online,
Stampane medije i distribuciju Stampe), ali u oba slucaja potrebno je osigurati dovoljne resurse za
adekvatnu i sveobuhvatnu registraciju ovih subjekata, kao i interoperabilnost baza podataka.

c) Obim informacija o vlasni$tvu: Zakonskim normama treba garantirati transparentnost vlasni$tva
sve do konkretnih fizickih osoba. Nadlezna drzavna institucija bi, dakle, trebala dobiti informacije ne
samo o direktnim vlasnicima, vec i o:

e posrednim vlasnicima i krajnjim korisnicima datog medija (tj. informacije o vlasnicima svih
pravnih osoba koje imaju udio u vlasnistvu, sve do krajnjih, beneficijarnih vlasnika). Na ovaj
nacin ogranicava se skrivanje vlasniStva iza posrednih vlasni¢kih odnosa.

e povezanom vlasnistvu (informacije o svakom drugom vlasnistvu svih nosilaca udjela u vlasnistvu
nad medijima, posebno vlasnistvu nad drugim medijima, oglasivackim agencijama, glavnim
oglasivatima, kompanijama koje vrSe mjerenja gledanosti/slusanosti/Citanosti/posjeéenosti
medija);

e povezanim interesima viasnika (npr. informacije o bilo kakvim funkcijama nosilaca vlasnickog
udjela u medijima, ukljuCujuc¢i eventualne menadzZerske ili urednicke funkcije u medijskoj
djelatnosti ili s medijima povezanoj djelatnosti ili funkcije unutar medijskih regulatornih tijela i
organizacija, funkcije u tijelima politickih stranaka, kao i funkcije u izvrSnoj, zakonodavnoj ili
sudskoj vlasti);

e interesima povezanih pravnih i fizickih osoba (ukljucujudi uze ¢lanove porodice, kao i saradnike).
Posebno treba uciniti transparentnim bliske relacije izmedu dva vlasnika iste medijske

! Druge platforme treba izuzeti kako bi se omoguéila nesmetana sloboda izrazavanja pojedinaca,

ukljuéujuci i pravo na anonimnost. Osim toga, sistem transparentnosti vlasnistva nad medijima ne treba opteretiti
na nacin koji bi prevazilazio realno dostizne kapacitete. U razvoju ovih normi potrebno je konsultirati preporuke
Access Info Europe projekta, ukljucujuci specificne preporuke, npr., u pogledu visine udjela koji treba biti ukljuc¢en
u sistem prijave podataka, rokove za prijavu promjene vlasnistva itd. Ten recommendations on transparency of
media owernship, 2013.

2 Npr., nadleznosti RAK-a mogu biti proSirene u tom smislu ili to moZe biti neki drugi organ, poput
Hrvatske gospodarske komore u susjednoj drzavi.

organizacije. Zakonska rjeSenja moraju precizno definirati koje vrste veza potpadaju pod datu
legislativu.

e znacajnim komercijalnim i politickim utjecajima, tj. glavnim izvorima prihoda za dati medij
(posebno donacijama ili oglaSivackim ugovora sa institucijama i javnim kompanijama). Ovo
konkretno znaci da je potrebno obavezati medije da podnose godiSnje izvjestaje, koji sadrie
osnovne informacija o osnovnim izvorima prihoda te preciznije informacije o dobijenim javnim
sredstvima.

e u svrhu razotkrivanja utjecaja na medije, potrebno je obavezati medije da takoder dostavljaju
informacije o vodec¢im menadZerima, ukljucujuéi direktore, izvrSne direktore, glavne urednike, te
detalje o glasackim pravima ukoliko oni nisu ravnomjerno rasporedeni medu nosiocima udjela u
medijskoj kompaniji, kao i zapisnike sa generalnih sastanaka ukljucujuéi zapise o glasanju (prema
preporukama Access Info Europe).

d) Idealno, zakonom se propisuje da mediji (i nosioci vlasni¢kog udjela) imaju obavezu podnijeti
dokumentaciju koja potvrduje navode vezane za gore navedene stavke. Pored toga, nadlezno
tijelo mora biti ovlasteno da zahtijeva dodatnu dokumentaciju neophodnu za provjeru gore
navedenih informacija.

e) Sprecavanje pretjerane koncentracije medijskog vlasniStva trebalo bi biti dio ovog niza mjera.
Pritom bi gore navedeni obim informacija o posrednom vlasnistvu i utjecajima trebao omoguciti da
se ogranici ne samo koncentracija nominalnog vlasnistva vec i koncentracija utjecaja kroz posredno,
beneficijarno vlasnistvo, kao i vlasni$tvo povezanih osoba®. Vaino je napomenuti da bi uz ova
ogranicenja, sa druge strane, trebalo razvijati i pozitivhe mjere za promociju medijskog pluralizma,
a kroz odredene drzavne poticaje (o tome vise u narednom dijelu).

f) Sprecavanje konflikta interesa: Vlasnistvo nad medijima bi trebalo uciniti nespojivim sa bilo kojom
pozicijom unutar medijskih regulatora, javnih emitera, te duznostima/funkcijama u zakonodavnoj,
izvrSnoj ili sudskoj vlasti. Konkretnije, podaci o vlasnicima i interesima u medijskom sektoru,
prikupljeni kroz gore opisan sistem, morali bi se koristiti u procesu imenovanja drzavnih sluzbenika
(na svim administrativnim nivoima), imenovanja menadzera i urednika u RAK-u i u javnim medijima
(ukljucujudi tri javna servisa, dvije javne novinske agencije, te veliki broj lokalnih javnih televizijskih i
radiostanica), kako bi se direktnim, posrednim i beneficijarnim vlasnicima i nosiocima utjecaja na
medijske kompanije onemoguéilo imenovanje na te pozicije*. Pored toga, podaci o bilo kakvim

3 Za utvrdivanje Sta bi to u konkretnom kontekstu predstavljalo nedozvoljenu koncentraciju idealno bi bilo

uraditi opseznu analizu medijskog trzista, koja ¢e uzeti u obzir uce$ce publike kojoj su mediji namijenjeni i ukupne
trzisne prihode, ali i vlasniStvo nad sektorima povezanim s medijima (distribucija, istraZivanja trzista). U kontekstu
Velike Britanije, npr., navodi se kako bi granica za dozvoljenu koncentraciju vlasniStva trebala biti 20% za
nacionalne novine, televiziju, radio i online medije (prema udjelu u gledanosti/slusanosti/¢itanosti/posjeéenosti),
odnosno 15% ukupnih medijskih prihoda na medijskom trZistu. Vidjeti izvjestaj Media Refrom Coalition, “The
elephant next door: a survey of international media ownership regulations” i druge izvjestaje na:
http://www.mediareform.org.uk/resources/media-ownership-reports (stranica posje¢ena 20. 10. 2016).

4 Ovo ukljuéuje i potrebu revidiranja pravila o konfliktu interesa u okviru zakona o imenovanjima drZzavnih
sluzbenika, kao i regulative vezane za imenovanje na menadZerske pozicije u RAK-u, kao i procedure imenovanja
na pozicije u javnim medijima. Minimalne norme ve¢ postoje, ali ih je potrebno prosiriti tako da ukljucuju i
informacije o posrednom i beneficijarnom vlasnistvu i povezanim interesima (kako je specificirano pod tackom b,
gore). Procesi imenovanja trebali bi podrazumijevati da kandidati podnose potvrdu iz baze podataka (opisane pod

posrednim interesima koje politicki zvanicnici imaju u medijskim kompanijama morali bi se uciniti
javnim.

g) Reguliranje stranog vlasnistva: Aktuelne zakone o stranim ulaganjima na drZavnom nivou i na
nivou entiteta (spomenute gore) potrebno je revidirati na na¢in da se u norme o ogranicenju
stranog vlasniStva ukljuci i posredno, beneficijarno vlasnistvo. Duh tih normi trebao bi pocivati na
oc€uvanju nacionalnoga karaktera masovnih komunikacija i o€uvanju interesa Bosne i Hercegovine u
ovom kontekstu. Sam prag od 49% stranog vlasniStva takoder se moZe revidirati®, ali u svakom
sluéaju vazno je osigurati da zakonom definiran prag bude primjenjiv u praksi. U svrhu osiguranja
transparentnosti stranog vlasnistva nad medijima i s medijima povezanim djelatnostima, potrebno
je uvesti i zabranu da vlasniSstvo nad medijima drze offshore kompanije, Cije je vlasniStvo
netransparentno®.

h) Aktivno objavljivanje informacija: Zakonska rjesenja trebaju propisati i obavezu medija da iste
informacije dostave nadleznom organu’, u¢ine dostupnim javnosti putem njihovih web-stranica, ali
i obavezu nadlezne drZzavne institucije (ili institucija) da informacije o vlasnistvu ucine lahko
dostupnim u centraliziranoj bazi (ili bazama). Idealno, to bi trebalo Cciniti kroz uspostavljanje
jedinstvene baze podataka o vlasnistvu nad medijima i srodnim djelatnostima (oglasivacke agencije,
firme koje pruzaju podatke o gledanosti/slusanosti/¢itanosti i sl.). U proceduralnom smislu, postoje
razlicite opcije, od kojih je najjednostavnija ta da medijske organizacije same popunjavaju potrebne
informacije u otvorenoj online bazi (slicno planu RAK-a za uspostavljanje registra korisnika dozvola)
ili to mogu alternativno ili dodatno Ciniti sluzbenici u za to nadleznom organu (RAK, zavodi za
statistiku i/ili APIK/alternativno i VZS). Za podatke sadriane u bazi potrebno je uspostaviti redovan
mehanizam dopuna, te prijave bilo kakvih promjena vlasniStva, u jasno utvrdenom roku. Ta baza
treba biti javno dostupna i njeno koristenje treba biti Sto jednostavnije. Takoder, u uspostavljanju
takve baze (ili viSe baza, ukoliko se viSe baza pokaze politicki realnijim rjeSenjem), vazno je osigurati
jasnost podataka i lahko koristenje, kroz:

e jasne standarde vezane za format i organiziranje podataka, kako bi se olakSalo koristenje i

usporedba podataka;

e pretraZivost baze, kako bi se izbjegli manuelni pregledi velikog broja dokumenata i olaksalo
koristenje podataka;

tackom f. i g), o nepostojanju konfliktnih interesa u medijskom sektoru. Sekundarni izvori sugeriraju da su
aktuelne procedure imenovanja duboko politizirane (vidjeti npr. izvjestaje MSI IREX-a, HodZi¢ 2014 itd.).

> Regulative u ogranicenju stranog vlasnistva su razlicite u razli¢itim zemljama, a prag uglavnom varira od
20 do 49% vlasnistva nad odredenom medijskom kompanijom, medutim, u principu su ova ograni¢enja vezana
samo uz sektor emitiranja. U zemljama EU ogranicenja se uglavnom odnose na vlasnistvo izvan evropskog
ekonomskog prostora, Sto je takoder vazna Cinjenica za BiH kao zemlju kandidata. Vidjeti npr. Media Reform
Coalition, 2013.

6 Takva zabrana je, naprimjer, uvedena u Gruziji, za sektor emitiranja (Huter 2015, 7).

7 Vaznost ovakvih mjera treba biti konzistentno prepoznata u drugim segmentima medijske politike. Prije

svega, sufinansiranje iz javnih budZeta treba biti onemoguéeno za medije koji ne otkriju cjelokupnu vlasnicku
strukturu.

e otvoreni format podataka, koji je moguce preuzeti sa web-stranice.® Originalni dokumeni
trebaju biti dobro povezani s podacima u bazi, skenirani u PDF ili ekvivalentnom formatu i
dostupni za preuzimanje (download).

NadleZnost za implementaciju i monitoring normi transparentnosti medijskog vlasniStva:
Zakonska rjesenja bi trebala ukljuciti jasno utvrdivanje nadleznosti za prikupljanje informacija o
vlasniStvu, nadleznost za monitoring i provjeru ta¢nosti informacija i izricanje sankcija istrage, kao i
nadleznost za administriranje bazom podataka i objavu podataka. Ova pitanja se obi¢no stavljaju u
nadleznost neovisnih drzavnih tijela, najéesée regulatora za sektor emitiranja. U institucionalnom
okviru BiH, nadleznosti Regulatorne agencije za komunikacije u ovom segmentu bi, dakle, trebalo
prosiriti na sve medijske sektore ili bi se ova nadleZnost dodijelila drugom vladinom tijelu (poput
APIKA, statisti¢kih zavoda) ili privrednim komorama®. Dodatno, Konkurencijsko vije¢e BiH bi moralo
ucestvovati u nadzoru nad koncentracijom vlasnistva. U svakom slucaju, imenovanim institucijama
je potrebno omoguciti dovoljno resursa za implementaciju normi transparentnosti, te garantirati
politicku neovisnost i neovisnost o partikularnim komercijalnim interesima (kroz neovisno
finansiranje, neovisno imenovanje na menadZerske funkcije u tim tijelima, te mjere zabrane
konflikta interesa).

Osiguranje adekvatnih ljudskih i drugih resursa za prikupljanje, upravljanje, provjeru i
objavljivanje ovih podataka, u tijelu ili tijelima kojima budu povjerene navedene nadleZnosti®.

k) Sankcije za nepostivanje normi transparentnosti medijskog vlasniitva takoder moraju biti dio

zakonskih rjeSenja. Sankcije trebaju biti izricane ukoliko mediji dostave netacne informacije o
vlasnicima ili propuste dostaviti informacije o promjeni vlasnistva u zakonom predvidenom roku.
Sankcije se mogu izricati medijskim kompanijama, pojedinim nosiocima vlasnickog udjela i
odgovornim osobama unutar kompanije, koje su znale ili morale znati za pogreSne informacije ili su
odgovorne za propust da se informacije dostave u propisanom roku. Sankcije mogu varirati od
novc¢anih kazni, povladenja vazeéih dozvola (za emitere), pa ¢ak i do zatvorskih kazni. Ovlasteno
drzavno tijelo bi trebalo vrsiti redovne provjere tac¢nosti informacija o vlasnistvu (tj. provjeru
slucajnog uzorka tih podataka), te provjeru po zaprimljenim prijavama vezanim za vlasnistvo, kako
bi se kroz monitoring i sankcije promovirala dosljedna primjena pravila transparentnosti.

8

Otvoreni format znadi da je format neovisan o platformi i dostupan bez ikakvih restrikcija koje

ogranicavaju upotrebu dokumenata i podataka. EU Public Sector Information Directive (PSI Directive) definira

machine-readable format kao format strukturiran na nacin da softverske aplikacije mogu lahko identificirati,

prepoznati i ekstrahirati odredene podatke, ukljucujuéi pojedine podatke ili izjave i njihovu internu strukturu.
Vise: Directive 2013/37/EU of the European Parliament and of the Council of 26 June 2013 amending Directive
2003/98/EC on the re-use of public sector information, Official Journal of the European Union L 175/1, 27. 6.

2013.

9

Kao Sto je to slucaj sa Gospodarskom komorom u Hrvatskoj i Agencijom za privredne registre u Srbiji.

Craufurd-Smith i Solte (2014, 7), upozoravaju na rizik od instrumentalizacije za poslovne interese ukoliko ulogu

administriranja podacima dobiju privatna profesionalna ili poslovna tijela; sa druge strane, treba nastojati izbjeci i

politicku instrumentalizaciju kroz upliv politickih tijela u administriranje podataka.

10

jacati kapacitete za njih nadleznih institucija.

2. Donijeti prelazna institucionalna rjeSenja za transparentnost vlasnistva nad medijima: Gore
spomenuta jedinstvena baza podataka o vlasnistvu u pravilu se smatra najboljim rjeSenjem, ali s
obzirom na moguce politicke, administrativne i budzetske prepreke, ovdje predlazemo i prelazna
rjeSenja:

nadogradnju vec¢ postojecih baza podataka: Preciznije, trebalo bi razmotriti mogucnost da se
informacije o beneficijarnim vlasnicima i povezanim interesima u medijskom sektoru ukljuce u:
a) sudske registre poslovnih subjekata (za djelatnosti povezane s medijima), b) registre
organizacija i fondacija (takoder za medije i povezane djelatnosti), te narocito u c) postojedi
registar emitera RAK-a. Pri tome je potrebno osigurati aktivho objavljivanje informacija
prikupljenih kroz ove sisteme registracije i licenciranjall, te jasne zajedni¢ke standarde o
formatu i organizaciji podataka. U skladu sa globalnim povecavanjem zahtjeva za veéom
transparentnoséu kompanija, zapravo bi trebalo kroz sudske registre poslovnih subjekata uciniti
dostupnim informacije o krajnjim vlasnicima svih kompanija. Za ove promjene potrebno je
revidirati pravila o registraciji poslovnih subjekata i neprofitnih organizacija, odnosno pravila
RAK-a o procedurama izdavanja dozvola za audiovizuelne usluge.

ukidanje ili minimiziranje administrativne takse za pristup informacijama o vlasniStvu iz
sudskih registara;

olaksavanje pristupa informacijama o vlasnistvu na zahtjev, kroz unapredenje primjene
Zakona o slobodi pristupa informacijama. Konkretno, to bi znacilo da je potrebno, kroz
adekvatnu promociju, sankcije i ja¢anje kapaciteta institucija, osigurati njihov redovan i potpun
odgovor na zahtjeve za pristup informacijama.

3. Podsticati transparentnost medijskog vlasnistva kroz dodatne i alternativne mjere: Prije razvoja
gore opisanog zakonskog okvira, civilni sektor, uz mogucu podrsku medunarodnih donatora, te uz
ucesce same medijske zajednice, mozZe dati doprinos u sljedec¢em:

dati preporuke za donosenje legislative o transparentnosti medijskog vlasnistva i u¢estvovati u
javnim raspravama o tom pitanju;

razvijati policy dokumente u kojima ¢e opisati najbolje standarde u pogledu obima informacija,
nadleZnosti, operativnih mehanizama, sankcija, kao i objavljivanja, formatiranja i organiziranja
podataka;

pojedine medijske kuée mogu usvojiti praksu objavljivanja informacija o vlasnistvu, a i medijska
udruZenja mogu promovirati ovu praksu medu svojim ¢lanicama. Objavljivanje informacija o
vlasnistvu, drugim interesima vlasnika i povezanih osoba, informacija o glavnim izvorima

11

Preciznije, treba razmotriti moguénost da se baza poslovnih subjekata na www.pravosudije.ba prosiri

ovim novim podacima o interesima u medijskom sektoru, da se u tu bazu ukljuce podaci s podrucja Republike

Srpske ili da se uspostavi ekvivalentna baza podataka iz Republike Srpske (tim podacima raspolaZe agencija APIF,

te bi trebalo razmotriti mogucnost da ona upravlja objavljivanjem ovih informacija). Takoder, treba razmotriti

mogucnost da se registri neprofitnih organizacija ucine javno dostupnim. Aktuelni registar RAK-a potrebno je

prosiriti informacijama o vlasnistvu, tj. RAK bi trebao informacije o nominalnim vlasnicima kojima vec raspolaze

uciniti dostupnim, a u perspektivi bazu prosiriti navedenim dodatnim informacijama o beneficijarnim vlasnicima i

interesima.

prihoda i o urednickoj orijentaciju dio je praksi medija za koji se vezuju najveci standardi
integriteta, te za lokalne medija mozZe biti nacin samopromocije i demonstriranja vlastitog
integriteta.

e podaci o online i Stampanim medijima koje objavljuje Vijece za Stampu treba prosiriti na nacin
da uklju¢e informacije o vlasnickim odnosima. Zakonske mjere (spomenute gore) mogu
ukljucivati i obavezu online i Stampanih medija da informacije o vlasnistvu (ukljucujudi direktne
i posredne vlasnike) dostave Vije¢u za Stampu. Medunarodni donatori mogli bi doprinijeti
finansijskom podrékom VZS-u kako bi se ojacali njegovi kapaciteti za upravljanje i eventualnom
provjerom ovih podataka. Takoder, moZe se razmotriti moguénost da VZS dobija sredstva iz
drzavnog budzeta kako bi se osiguralo trajno i adekvatno prikupljanje i administriranje
prikupljenih podataka. Alternativno, trebalo bi razmotriti mogucénost da vise organizacija
civilnog drustva uspostave i vode sveobuhvatnu bazu informacija, kojom ¢e biti obuhvaceni
podaci o vlasniStvu nad svim medijskim sektorima i povezanim djelatnostima.

4. Sve navedene zakonske, regulatorne i samoregulatorne mjere treba pratiti i adekvatnom
kampanjom podizanja svijesti gradana kako bi se promoviralo koristenje informacija. | u okviru
institucionalnih i vaninstitucionalnih rjesenja, potrebno je aktivno informirati gradane o
dobrobitima i dostupnosti podataka o vlasniStvu nad medijima.

5. Civilni sektor bi trebao imati presudnu ulogu u koristenju, analiziranju, kontekstualiziranju i
predstavljanju podataka o vlasnistvu u formi pristupacnoj za gradane.

Il. Finansiranje medija iz javnog sektora

SaZetak

Ovaj izvjeStaj demonstrira potrebu za temeljitom reformom obrazaca finansiranja medija iz javnih
budzZeta u Bosni i Hercegovini, kako bi se oni stavili u sluzbu javnosti.

Aktuelne finansijske relacije izmedu javnog sektora i medija u Bosni i Hercegovini odnose se na
desetine miliona koje se godisnje izdvajaju za medije. Za osiromaseno medijsko trZiste to su znacajni
iznosi, koji mogu biti zloupotrijebljeni za utjecaj na urednic¢ke politike ili za liénu finansijsku dobit, u
okolnostima manjka transparentnosti i jasnih kriterija javnog interesa, te nedostatka garancija protiv
instrumentalizacije, konflikta interesa i arbitrarnog izbora medija kojima se sredstva dodjeljuju, kao i u
odsustvu garancija urednicke odgovornosti. U konacnici, i uz nepostojanje supstancijalnog
monitoringa, efekti finansiranja medija iz javnih budZeta u BiH, u pogledu poboljSanja kvaliteta
novinarstva i funkcije javnog interesa, krajnje su upitni. Prema tome, potrebno je hitno unaprijediti
medijske politike kako bi se minimizirale zloupotrebe ovih sredstava, te kako bi se ona ucinila
instrumentom javnog interesa. Za razvoj takvih politika potreban je inkluzivan pristup i konsultacije sa
stru¢nom javnoscu i gradanima.

Na osnovu analize, i oslanjajuci se na dobre prakse u razvijenim demokratijama, osnovne preporuke se
odnose na razvoj legislativa i regulativa koje bi obuhvatale:

e redovno objavljivanje svih relevantnih podataka o potpori/nabavkama vezanim za medije, i to na
web-stranici konkretnog organa vlasti, kao i u centraliziranoj bazi podataka. Pritom, sve
informacije o konkretnoj potpori/nabavkama trebaju biti blagovremeno dostupne (ukljucujudi
detaljan opis namjene, procedure dodjele, nacina apliciranja, prateée dokumentacije, kriterija i
standarda ocjenjivanja, informacija o tijelima koja donose odluke, garancijama protiv konflikta
interesa, te informacija o svim aplikantima i evaluaciji njihovih aplikacija) a ne samo informacije o
dodijeljenim iznosima.

e redovno prikupljanje i centralizirano objavljivanje podataka o medijima koji primaju ili se Zele
kandidirati za javnu potporu/nabavke. Takva baza trebala bi sadrZavati informacije o broju
zaposlenih, ukupnim prihodima, glavnim izvorima prihoda, prihodima iz javnog sektora te javnim
organima koji su im dodijelili sredstva, namjeni te potpore/nabavki, utrosku tih sredstava i
rezultatima podrske/nabavke, revizorskim nalazima i postivanju revizorskih preporuka, broju
posjeta/Citatelja/gledatelja/slusatelja, informacije o c¢lanstvu u samoregulatornim tijelima, o
redakcijskim statutima, garancijama urednicke odgovornosti, historiji postivanja odluka
regulatornih i samoregulatornih tijela, glavnim izvorima prihoda. AZurirani unos podataka u
buduénosti treba biti preduslov za finansiranje medija iz javnog sektora, a navedeni podaci osnov
za odluke o dodjeli sredstava, kao i za pracenje ucinka dodijeljenih sredstava.

e obavezu usvajanja kriterija javnog interesa u svim obrascima finansiranja medija (ukljucujudi
potporu i javne nabavke). Prema iskustvima iz drugih zemalja, ti kriteriji mogu se odnositi na
karakteristike medijskih sadrzaja (vlastita produkcija, informativni programi, raznovrsnost tipova
sadrzaja, tema, zastupljenih pojedinih drustvenih grupa, watchdog funkcija, postivanje
profesionalnih normi, dubina i Sirina izvjesStavanja), karakteristike same medijske organizacije (npr.
neprofitni karakter, veci broj zaposlenih, dobra zastita radnih prava, dobro definirani statuti,
transparentnost vlasniStva, sluzbenih prihodi itd.). Idealno, politike finansiranja medija posebno
moraju osigurati promociju deficitarnih programa od javnog interesa, ali i zadovoljenje opde
informativne funkcije medija.

e obavezu uspostave neovisnog sistema odlucivanja o dodjeli sredstava. Stru¢ne komisije (umjesto
politickih tijela) trebaju donositi odluke, a njihov izbor treba vrsiti na osnovu javnih konkursa,
jasnih i relevantnih kriterija struc¢nosti, te normi protiv konflikta interesa. Alternativno, treba
razmotriti i demokratiziranje odluka o potpori medijima, na nacin da gradani i gradanke glasaju o
ponudama medija ili da biraju medije, kojima ée onda drZava dodijeliti proporcionalni dio javne
potpore.

e zahtjev da se svaka nabavka medijskih usluga od strane javnog sektora jasno opravda, ukljucujuci:
a) ukazivanje na konkretni javni interes u datim uslugama i tako produciranim sadrzajima i b)
ukazivanje na to da se specificirani javni interes u datom sluc¢aju ne moZe osigurati bez konkretne
nabavke (posebno kroz redovno djelovanje javnih medija). Pritom je potrebno onemoguditi
netransparentne pregovaracke postupke i direktne sporazume, te osigurati osnovna nacela
transparentnosti, aktivne konkurencije, nediskriminacije i principa najboljeg omjera kvaliteta i
cijene.

e jacanje monitoringa nad finansiranjem medija iz javnih budZeta, ukljuc¢ujuéi procjenu legitimnosti
procedura dodjele sredstava, procjenu standarda potrosnje, kao i procjenu ucinka dodjela u smislu
doprinosa javnom interesu. Monitoring treba obuhvatati redovne izvjeStaje medija o potpori,
drzavne i komercijalne finansijske revizije i revizije ucinka, te biti praéen odgovarajuéim
mehanizmima implementacije revizorskih preporuka.

e jacanje urednicke neovisnosti medija koji primaju sredstva, kroz mjere vezane za: a) finansiranje
(precizan i fiksan nacin utvrdivanja budZeta za javne medije, utvrdivanje maksimalnog omjera
javnih sredstava u ukupnim prihodima za komercijalne medije, neovisne procedure dodjele
sredstava), b) imenovanje i status urednika i novinara (javni pozivi, jasni profesionalni kriteriji,
konsultiranje sa novinarima o imenovanju urednika, objavljivanje informacija o proceduri
imenovanja, uvodenje klauzule savjesti i unapredenje statusa i posStivanja radnih prava). Statuti
medija trebaju ukljucivati standarde iz tacke b), a nepostivanje tih standarda treba biti
sankcionirano.

e jacanje odgovornosti medija za dobivenu potporu, ukljucujuéi: a) obavezu medija da podnose
narativne izvjeStaje o ostvarivanju ciljeva za koje su im sredstva dodijeljena, finansijske izvjestaje o
tim sredstvima, kao i o svom ukupnom poslovanju, te da dostave kopije racuna placenih
sredstvima potpore te b) obavezu vidljivog oznacavanja (u impresumu, na odjavnoj Spici i sl.) da je
pojedini medij ili konkretan sadrzaj sufinansiran javnim sredstvima.

Preporuke za requliranje finansijskih relacija izmedu javnog sektora i medija

Finansijske odnose izmedu javnog sektora i medija u Bosni i Hercegovini potrebno je sistemski urediti u
skladu sa dobro promisljenim, usaglasenim i specificiranim principima javnog interesa. Hitnost u
razvoju takvih politika proizlazi iz Cinjenice da se znacdajna sredstva prema razli¢itim modelima veé
izdvajaju za medije, ali da su njihova transparentnost, kriteriji, neovisnost i ucinak na javni interes
alarmantno upitni. Potrebno je povecati institucionalni monitoring nad ovim relacijama kako bi se
onemogudila zloupotreba ovih sredstava, omoguditi uvid javnosti u ove finansijske relacije, te, u
konacnici, ova sredstva uciniti instrumentom dobro elaboriranog i na inkluzivan nacin definiranog
javnog interesa. Legislativa i regulativa koja se odnosi na finansiranje medija iz javnog sektora treba
obuhvatati'%:

1. obavezu da javni organ koji dodjeljuje sredstva blagovremeno objavljuje, na svojim web-
stranicama: a) detaljne upute o programima finansiranja medija (ukljucujuci opis apliciranja i
procesa dodjele, prate¢e dokumentacije, kriterija i standarda ocjenjivanja, informacije o tijelima
koja donose odluke, informacije o garancijama protiv konflikta interesa, informacije o svim
aplikantima i evaluaciji njihovih aplikacija; b) informacije o svim novéanim transferima medijima
(na periodi¢noj osnovi);

2. centralizirano prikupljanje, obradu i objavljivanje informacija o dodijeljenim sredstvima u sklopu
jedinstvenog elektronskog registra (koje vodi vjerovatno ministarstvo finansija ili, alternativno,
medijski regulator);

3. zahtjev da se svaka nabavka medijskih usluga od strane javnog sektora jasno opravda, ukljucujudi:
a) demonstriranje konkretnog javnog interesa u datim uslugama i tako produciranim sadrzajima i
b) demonstriranje da se specificirani javni interes u konkretnom slu¢aju ne moze osigurati bez
konkretne nabavke (tj. kroz opéeinformativne programe medija i, posebno, kroz djelovanje javnih
medija);

12 Preporuke je, na osnovu uvida u izvjestaj, pripremila urednica Sanela Hodzié.

4. obavezu da se prilikom javne nabavke medijskih usluga postuju i dosljedno primjenjuju osnovna
nacela transparentnosti, aktivne konkurencije, nediskriminacije i principa najboljeg omjera
kvaliteta i cijene, a Sto, izmedu ostalog, ukljucuje primjenu otvorenih postupka za nabavku ovih
usluga, objavu javnog poziva te omoguéuju svim zainteresiranim ponudacima da na fer i jednakim
osnovama ucestvuju u postupku i podnesu svoju ponudu. Pritom je potrebno onemoguditi
netransparentne pregovaracke postupke i direktne sporazume.

5. kontrolu i minimiziranje izuzetaka od primjene zakona o javnim nabavkama, koji se odnosi na
sklapanje ugovora o pribavljanju, razvoju, produkciji ili koprodukciji programa za radio i TV-
emitiranje, kako bi se izbjegle zloupotrebe javnog novca u politicke svrhe;

6. obavezu usvajanja specificiranih kriterija javnog interesa u svim obrascima finansiranja medija
(ukljuéujuéi potpore i javne nabavke). Na legislativnom nivou mogu se ponuditi glavne smjernice,
te se javni organi obavezati na to da precizno definiraju i objave kriterije konkretne dodjele
sredstava. Prema iskustvima iz drugih zemalja, ti kriteriji mogu se odnositi na karakteristike
medijskih sadrZaja (vlastita produkcija, informativni programi, raznovrsnost tipova sadrzaja, tema,
zastupljenih pojedinih drustvenih grupa, watchdog funkcija, postivanje profesionalnih normi,
dubina, Sirina izvjestavanja), karakteristike same medijske organizacije (npr.: neprofitni karakter,
broj zaposlenih, zastita radnih prava, postojanje dobro definiranih statuta, transparentnost
vlasnistva, publika i utjecaj, prihodi itd). Idealno, politike finansiranja medija posebno moraju
osigurati promociju deficitarnih programa od javnog interesa, ali i zadovoljenje opéeinformativne
funkcije medija. Pritom, neprofitni karakter medija, s obzirom na to da iskljuuje djelovanje za
finansijske interese vlasnika, treba uzeti kao jedan od indikatora djelovanja u interesu javnosti ili
odredenih drustvenih grupa.

7. obavezu uspostave neovisnog sistema odlucivanja o dodjeli sredstava — tj. stru¢ne komisije
(umjesto politickih tijela) trebaju donositi odluke, a njihov izbor treba vrsiti na osnovu javnih
konkursa, jasnih i relevantnih kriterija stru¢nosti, norme protiv konflikta interesa, i/ili osigurati
uceSce predstavnika profesionalnih organizacija u ekspertnoj komisiji. Konkurs treba biti
maksimalno transparentan i ukljuciti objavljivanje kriterija, informacija o proceduri, kandidatima i
ocjenama za svakog kandidata. Alternativno, treba razmotriti i demokratiziranje odluka o
potporama medijima na nacin da gradani i gradanke glasaju o ponudama medija ili da biraju
medije, kojima ¢e onda drzava dodijeliti proporcionalni dio javne potpore.

8. jacanje monitoringa nad finansiranjem medija iz javnih budzZeta, ukljucujudi procjenu legitimnosti
procedura dodjele sredstava, procjenu standarda potrosnje, kao i procjenu ucinka dodjela u smislu
doprinosa javhom interesu. Monitoring treba obuhvatati redovne izvjestaje medija o potporama,
drzavne i komercijalne finansijske revizije, te revizije u€inka. Dodatno je potrebno jacati kapacitete
i spremnost revizorskih ureda, Regulatorne agencije za komunikacije i Agencije za prevenciju
korupcije i koordinaciju borbe protiv korupcije da, po uzoru na tijela u drugim zemljama, daju
pregled obrazaca i efekata ovakvog finansiranja medija. Takoder je potrebno unaprijediti
implementaciju preporuka revizorskih tijela, putem odgovarajuéih sankcija i pritisaka.

9. jacanje urednicke neovisnosti medija koji primaju sredstva, kroz mjere vezane za: a) finansiranje

(precizan i fiksan nacin utvrdivanja budZeta za javne medije; utvrdivanje maksimalnog omjera
javnih sredstava u ukupnim prihodima za komercijalne medije, neovisne procedure dodjele
sredstava); b) imenovanje i status urednika i novinara (javni pozivi, jasni profesionalni kriteriji,
konsultiranje sa novinarima o imenovanju urednika, objavljivanje informacija o proceduri
imenovanja, uvodenje klauzule savjesti i unapredenje statusa i posStivanja radnih prava). Statuti
javnih i komercijalnih medija trebaju ukljucivati standarde iz tacke b), a nepostivanje tih standarda
treba biti sankcionirano.

10. jacanje odgovornosti medija za dobivene potpore, ukljuujuci: a) obavezu medija da podnose
narativne izvjeStaje o ostvarivanju ciljeva za koje su im sredstva dodijeljena, finansijske izvjeStaje o
tim sredstvima, kao i o svom ukupnom oslovanju, te da dostave kopije ra¢una plac¢enih sredstvima
potpore i b) obavezu vidljivog oznacavanja (u impresumu ili na odjavnoj Spici) da je pojedini medij
ili njegov sadrzaj sufinansiran javnim sredstvima.

11. ukupni legitimitet finansijskih odnosa izmedu javnog sektora i medija i odgovornost svih aktera u
procesu potrebno je povecati kroz redovno prikupljanje i centralizirano objavljivanje svih
relevantnih podataka ne samo o potporama/nabavkama ve¢ i o samim medijima koji primaju javne
potpore ili se Zele kandidirati za njih. Idealno, mediji bi sami trebali unositi podatke o primljenim
sredstvima u centralnu bazu podataka. Takva baza trebala bi sadrzavati informacije o broju
zaposlenih, ukupnim prihodima, glavnim izvorima prihoda, prihodima iz javnog sektora te javnim
organima koji su im dodijelili sredstva, namjeni tih potpora/nabavki, utrosku tih sredstava i
rezultatima potpore/nabavke, revizorskim nalazima i postivanju revizorskih preporuka, broju
posjeta/Citatelja/gledatelja/slusatelja, informacije o c¢lanstvu u samoregulatornim tijelima, o
redakcijskim statutima, garancijama urednicke odgovornosti, historiji poStivanja odluka
regulatornih i samoregulatornih tijela, glavnim izvorima prihoda. Idealno, te informacije mediji
trebaju potkrijepiti prilaganjem odgovaraju¢e dokumentacije. AZurirani unos podataka u
buduénosti treba biti definiran kao preduslov za bilo kakvo finansiranje medija iz javnog sektora.

